
  Nuusbrief  22 - 22 Junie 2015

Liewe Ouers
Personeelnuus: dit is vir ons hartseer om Vrydag 26 Junie afskeid te neem van Juf. Linda van Staden in die Graad 2 klassie. Weens persoonlike redes het sy besluit om na al die jare uit die onderwysprofessie te tree. Baie dankie vir Juffrou se harde werk, lojaliteit, vriendelikheid, leiding aan ander personeel en afrigting met die jaarlikse Eisteddfod. Ons gaan juf. Linda baie mis! Juf. Marcia Vlok sal vanaf die derde kwartaal die klassie waarneem.
Juf. Elaine in die Graad 1 klas het ‘n operasie ondergaan en sterk tuis aan. Ons glo dat met die genade van ons Vader, Juf. weer gou-gou op die been sal wees. Baie dankie aan Petro Coetzee wat huidiglik omsien na die Graad 1 klas.
Skoolfonds: rekeninge word hierdie week uitgestuur. Ons doen ‘n beroep op ons ouers om asb. skoolgelde te betaal voor of op die 7de van elke maand. Skoolfonds is vooruitbetaalbaar.
Verslae: leerders ontvang Vrydag, 26 Junie hulle verslae. Verslae moet asb. geteken word en volgende kwartaal teruggestuur word skool toe.
Skooltasse: alle leerders moet weer van môre af met skooltasse en die dag se handboeke skool toe kom. Graad 4-7 sal na pouse voortgaan om klasse te wissel volgens hulle roosters.
Oueraand: 22 Julie 2015 om 16:00 tot 18:00. Onthou asb. om afsprake te maak by die klasonderwyser. Ons rig ‘n versoek aan al ons ouers om die oueraand by te woon.
Skooltye volgende kwartaal:(die heerlike koue winter!!!!) die skool sal tot en met 14 Augustus 2015 nogsteeds om 08:00 begin en om 14:00 verdaag. Nasorg sal voortgaan soos gewoonlik. Skool heropen weer 20 Julie vir die derde kwartaal.
Skooldrag:leerders moet ten alle tye geklee wees in die korrekte skooldrag. PCS is trots op al sy leerders en ons moet ten alle tye netjies geklee wees. Geen gekleurde tekkieveters mag skool toe gedra word nie, slegs wit tekkies en swart skoolskoene mag gedra word. 
“Civviesdag” Vrydag: aangesien die skool Vrydag 11:00 verdaag, mag ons leerders gewone klere aantrek, koste is R5-00.
Boodskap van die hoof: ek wil van hierdie geleentheid gebruik maak om die Beheerliggaam, ouerkomitee, al ons personeel, leerders en ouers te bedank vir al hulle harde werk en samewerking gedurende die tweede kwartaal. Dit word opreg waardeer. Geniet die vakansie!
Gedagte vir die week:“Vertrou op die Here! Wees sterk en hou goeie moed!” (Ps 27: 14)
Maandag:            Opening                08:00-08:15
Dinsdag:             Geen sport
Woensdag:           Dans                   12:00-13:00                 	
Donderdag:		Geen sport
                       Afsluiting in saal:     08:00-08:15
Vrydag:		Skool sluit           	  11:00  

Mev. V. Koch (Hoof)
                                      -Klein genoeg om te groei…… groot genoeg om vrug te dra-

